
ສາທາລະນະລັດ ປະຊາທິປະໄຕ ປະຊາຊົນລາວ 
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ ງງໃ74" 

ກະຊວງຊັບພະຍາກ່ອນທໍາມະຊາດ ແລະ ສິງແວດລ້ອມ [ 1) R /ກຊສ 

ຂໍ້ຕົກລົງ 
ວາດ້ວຍການຄຸ້ມຄອງສິງແວດລ້ອມ 

ໃນທຸລະກິດຄອບຄົວ, ວິສາຫະກິດຂະຫນາດນ້ອຍ ແລະ ກາງ 

-. ອີງຕາມ ກົດຫນາາຍວາດ້ວຍການປົກປັກຮັກສາສິງແວດລ້ອມ ສະບັບເລກທີ 29/ສພຊ, ລົງວັນທີ 18 

ທັນວາ 2012; 

-. ອີງຕາມ ດໍາລັດວາດ້ວຍການຈັດຕັ້ງ ແລະ ການເຄືອນໄຫວຂອງ ກະຊວງຊັບພະຍາກອນທໍາມະຊາດ ແລະ 

ສິງແວດລ້ອມ ສະບັບເລກທີ 573/ນຍ, ລົງວັນທີ 20 ກັນຍາ 2021; 

-- ອີງຕາມ ຫັງສືສະເຫີຂອງກົມສິງແວດລ້ອມ ສະບັບເລກທີ 2884/ກຊສ.ກສລ, ລົງວັນທີ 30 ທັນວາ 

2021 ແລະ ເລກທີ 627/ກຊສ.ກສລ, ລົງວັນທີ 17 ມີນາ 2022. 

ລັດຖະມົນຕີ ອອກຂໍ້ຕົກລົງ: 
ຫນວດທີ 1 

ບົດບັນຍັດທົ່ວໄປ 

ມາດຕາ 1 ຈຸດປະສົງ 

ຂໍ້ຕົກລົງສະບັບນີ້ ກໍານົດ ລະບຽບການ, ຂັນຕອນ ແລະ ມາດຕະການ ກຽວກັບການຄຸ້ມຄອງສິງແວດ 

ລ້ອມໃນທຸລະກິດຄອບຄົວ ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ ເພື່ອເຮັດໃຫ້ວຽກງານ 

ດັ່ງກາວ ດໍາເນີນຢ່າງຖືກຕ້ອງ, ໂປ່ງໃສ ແລະ ເອກະພາບ ແນໃສປ້ອງກັນ, ຫຼຸດຜອນ, ແກ້ໄຂຜົນກະທົບທາງລົບ 

ຕໍ່ສິງແວດລ້ອມ ຮັບປະກັນການທົດແທນຄາເສຍຫາຍ ຢ່າງສົມເຫດສົມຜົນ ໃຫ້ແກຜູ້ທີໄດ້ຮັບຜົນກະທົບ, ເຮັດ 

ໃຫ້ການຄຸ້ມຄອງສິງແວດລ້ອມ ດໍາເນີນໄປຢ່າງມີປະສິດທິຜົນ ປະກອບສວນເຂົ້າໃນການປົກປັກຮັກສາສິງ ແວດ 

ລ້ອມ, ການພັດທະນາເສດຖະກິດ-ສັງຄົມ ຕາມທິດສີຂຽວ ແລະ ຍືນຍົງ. 

ມາດຕາ 2 ການຄຸ້ມຄອງສິ່ງແວດລ້ອມໃນທຸລະກິດຄອບຄົວ, ວິສາຫະກິດຂະຫນາດນ້ອຍ ແລະ ກາງ 

ການຄຸ້ມຄອງສິງແວດລ້ອມໃນທຸລະກິດຄອບຄົວ ຫຼື ຈຸນລະວິສາຫະກິດ ແມນ ການຂຶ້ນບັນຊີ, ການຈັດ 
ແປງປະເພດ, ການສ້າງແຜນແກ້ໄຂບັນຫາສິງແວດລ້ອມ ແລະ ການຕິດຕາມ ກວດກາ ກຽວກັບການດໍາເນີນທຸ 

ລະກິດຂອງຄອບຄົວ ເປັນຕົ້ນ ການຜະລິດ, ປູກຝັງ, ລ້ຽງສັດ ແລະ ບໍລິການໃດຫນຶ່ງ ທີ່ອາດກໍໃຫ້ເກີດຜົນກະ 
ທົບທາງລົບຕໍ່ສິ່ງແວດລ້ອມສັງຄົມ ແລະ ທໍາມະຊາດ ເຊັ່ນ ການຖີ້ມຂີ້ເຫຍື້ອ, ຖອກເທນໍາເປື້ອນ, ແສງ, ກິນ, ຂີ້ 
ຝູ່ນ, ຝຸ່ນລະອອງຕາງໆ, ປ່ອຍຄວັນແລະ ສໍາງຄວາມສັນສະເທືອນ. 

ການຄຸ່ມຄອງສິງແວດລ້ອມ ວິສາຫະກິດຂະຫນາດນ້ອຍ ແລະ ກາງ ແມນ ການຂຶ້ນບັນຊີ, ການຈັດແປງ 
ປະເພດ, ການສ້າງແຜນແກ້ໄຂບັນຫາສິງແວດລ້ອມ, ການອອກໃບຢັ້ງຢືນກຽວກັບສິງແວດລ້ອມ ແລະ ການ 

ຕິດຕາມກວດກາ ກຽວກັບການດໍາເນີນວິສາຫະກິດດັ່ງກ່າວ ລວມທັງກິດຈະການຂະຫນາດນ້ອຍກວາກິດຈະການ 

ປະເພດທີຈະຕ້ອງ ດໍາເນີນການສຶກສາເບື້ອງຕົ້ນ ກຽວກັບຜົນກະທົບຕໍ່ສິ່ງແວດລ້ອມ ທີໄດ້ກໍານົດໄວ້ໃນຂໍ້ຕົກລົງ 
ວາດ້ວຍບັນຊີການຈັດແປງກຸມໂຄງການລົງທຶນ ແລະ ກິດຈະການຕ້າງໆໃນການປະເມີນຜົນກະທົບຕໍ່ສິງແວດ 
ລ້ອມ ເປັນຕົ້ນ ການຜະລິດເປັນສິນຄ້າ, ການຄ້າ ແລະ ການບໍລິການໃດຫນຶງ ຫືອາດຈະຕໍ່ໃຫ້ເກີດຜົນກະທົບທາງສ4 / 

o



ລູ, ລ .ະ ະ o ເ 8 X » ¥ > X " ລົບຕໍ່ສິ່ງແວດລ້ອມສັງຄົມແລະ ທໍາມະຊາດ ເຊັນ ການຖິ້ມຂີ້ເຫຍື້ອ, ຖອກເທນ້ໍາເປື້ອນ, ແສງ, ກິນ, ຂີ້ຝຸ່ນ, ຝຸ່ນ 
ລະອອງຕ່າງໆ, ປ່ອຍຄວັນ, ສ້າງຄວາມສັນສະເທືອນ ແລະ ສານເຄມີທີ່ເປັນອັນຕະລາຍ. 

ມາດຕາ 3 ການອະທິບາຍຄໍາສັບ 

ຄໍາສັບທີ່ນໍາໃຊ້ໃນຂໍ້ຕົກລົງສະບັບນີ້ ມີຄວາມບນາຍ ດັງນີ້: 
1. ທຸລະກິດຄອບຄົວ ບພາຍເຖິງ ຈຸນລະວິສາຫະກິດ ໂດຍບໍ່ມີຖານະເຝັນນິຕິບຸກຄົນ ຫຼື ທີ່ບໍ່ມີໃນທະ 

ບຽນວິສາຫະກິດ ແຕ່ໄດ້ດໍາເນີນທຸລະກິດ ເປັນຕົ້ນ ການຜະລິດເປັນສິນຄ້າ, ການຄ້າ, ປູກຝັງ, ລ້ຽງສັດ, ການບໍ່ 

ລິການໃດຫຶ່ງ ໂດຍມີເອກະສານຢັ້ງຢືນກ່ຽວກັບການເສຍພັນທະເຂົ້າງົບປະມານຂອງລັດ ຢ່າງຖືກຕ້ອງຕາມກົດ 

ຫາຍ ແລະ ລະບຽບການ ຊຶ່ງຖືວ່າເປັນປະເພດກິດຈະການທີ່ຄາດຄະເນຈະສ້າງຜົນກະທົບຕໍ່ສິ່ງແວດລ້ອມສັງ 

ຄົມ ແລະ ທໍາມະຊາດ ຫ້ອຍກ່ວາສົມທຽບໃສ່ວິສາຫະກິດຂະບນາດນ້ອຍ ແລະ ກາງ; 

2. ວິສາຫະກິດ ຂະຫນາດນ້ອຍ ແລະ ກາງ ຫນາຍເຖິງ ວິສາຫະກິດ ທີ່ດໍາເນີນການຜະລິດເປັນສິນຄ້າ, 

ການຄ້າ ແລະ ການບໍລິການ ຊຶ່ງວິສາຫະກິດດັ່ງກ່າວ ໄດ້ຂຶ້ນທະບຽນວິສາຫະກິດ ຢ່າງຖືກຕ້ອງຕາມກົດບນາຍ ທີ່ 
ໄດ້ກໍານົດຈໍານວນແຮງງານສະເລ່ຍໃນປີ ຫຼື ຈໍານວນມູນຄ່າຊັບສິນທັງຫົດ ຫຼື ຈໍານວນຍອດລາຍຮັບທຸລະກິດ 

ປະຈໍາປີ ຕາມເງື່ອນໄຂທີ່ໄດ້ກໍານົດໄວ້ໃນດໍາລັດຂອງລັດຖະບານ ວ່າດ້ວຍການຈັດແບ່ງຂະຫນາດວິສາຫະກິດ 

ຂະຫມາດນ້ອຍ ແລະ ກາງ; 

3. ທຸລະກິດຂົງເຂດອຸດສາຫະກໍາປຸງແຕ່ງ ບນາຍເຖິງ ວິສາຫະກິດທີ່ດໍາເນີນກິດຈະກໍາທີ່ຕິດພັນກັບອຸດສາ 

ຫະກໍາປຸງແຕ່ງຂະບນາດນ້ອຍ ເປັນຕົ້ນ ຕໍາແຜ່ນ, ຜະລິດຕະພັນຫວາຍ, ໄມ້ປ່ອງ, ວັດຖຸຈັກສານ, ການຍ້ອມສີ, 

ການຜະລິດພົມ, ຜະລິດເດື່ອງນຸ່ງຫົ່ມ, ການຟອກ, ເອືອບ ແລະ ນວດຫັງສັດ, ການຜະລິດເຄື່ອງໃຊ້ຈຈາກຫັງ 

ສັດ, ຂົນສັດ ທີ່ມີຂະບວນການຟອກ, ການຍ້ອມສີ, ໂຮງງານປຸງແຕ່ງອາຫານ, ຜະລິດນ້ໍາກ້ອນ, ຜະລິດເຫຼົ້າ, 

ຜະລິດເຄື່ອງດື່ມທີ່ບໍ່ແມ່ນທາດເຫຼົ້າ, ຜະລິດແປ້ງ, ຜະລິດ ເສັ້ນຫີ, ເສັ້ນເຝີ, ເສັ້ນເຂົ້າປຸ້ນ, ກາໂຣນີ, ຜະລິດຢາ, 
ການຜະລິດຢາສູບ, ປະສົມຄອນກຣີດ, ຜະລິດດິນຈີ່, ຜະລິດໂລຫະປະດິດ, ຜະລິດເດືອງເຟີນີເຈີ, ຜະລິດຢາງ 
ພາລາ, ຜະລິດ ສະບູກ້ອນ, ຝຸ່ນ ແລະ ແຫຼວ, ການຜະລິດເຫຍື້ອເຈ້ຍຈາກ ໄມ້, ການຜະລິດເຄມີ ປະເພດ 2 

ແລະ ປະເພດ 3; 

4. ທຸລະກິດຂົງເຂດກະສິກໍາ ບນາຍເຖິງ ວິສາຫະກິດທີ່ດໍາເນີນກິດຈະກໍາ ທີ່ຕິດພັນກັບກະສິກໍາຂະຫນາດ 

ນ້ອຍ ເປັນຕົ້ນ ປູກຝັງ, ລ້ຽງສັດ, ການປະມົງ; 

5. ການກໍ່ສ້າງໂຄງລ່າງພື້ນຖານ ຫນາຍເຖິງ ກິດຈະກໍາຂະບນາດນ້ອຍ ທີ່ຕິດພັນກັບການກໍສ້າງຕຶກອາ 

ຄານ, ການກໍ່ສ້າງຮ໋ອງລະບາຍນໍໍາ ແລະ ກິດຈະການອື່ນໆ; 

6. ສະຖານທີ່ບໍລິການ ບນາຍເຖິງ ກິດຈະກໍາຂະຫນາດນ້ອຍ ທີ່ຕິດພັນກັບການຈົກ-ຖົມດິນ, ສະຖານທີ່ 

ເກັບມ້ຽນຫີນຊາຍເພື່ອຂາຍ, ສະຖານທີ່ບໍລິການຂົນສົ່ງ, ການຜະລິດຄອນກີດ, ກິດຈະການສ້ອມແປງເຄື່ອງໄຟ 

ຟ້າ, ຕະຫຼາດ, ເດີນເຕະບານນ້້ອຍ, ຫ້ອງແຖວ, ເຮືອນພັກ, ຮ້ານອາຫານ, ສະຖານທີ່ບັນເທີງ, ຮ້ານຄ້າ, ຮ້ານ 

ສ້ອມແປງພາຫະນະ ແລະ ກິດຈະການອືນໆ; 
7. ສິ່ງລົບກວນ ຫນາຍເຖິງ ມົນລະພືດທີ່ເກີດຈາກການກະທໍາຂອງມະນຸດ ເປັນຕົ້ນ ສຽງ, ແສງ, ກິ່ນ, 

ນ, ຝຸ່ນລະອອງຕ່າງໆ, ຄວາມສັນສະເທືອນ, ຄວາມຮ້ອນ ທີ່ເກີນມາດຕະຖານສິ່ງແວດລ້ອມ ຊຶ່ງສົງຜົນກະທົບ ຝູ 
ຊີວິ ຊ່.#ກຣຊ 

< .., 
ຂ 

& ວດ, ສຸຂະພາບຂອງ ຄົນ, ສັດ, ພືດ, ສິ່ງທີ່ມີຊີວິດອື່ນ ແລະ ລະບົບນິເວດ. 

ມາດຕາ 4 ຂອບເຂດການນໍາໃຊ້ 

ຂໍ້ຕົກລົງສະບັບນີ້ ນໍາໃຊ້ສໍາລັບບຸກຄົນ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງປະເທດ ທີ່ດໍາ 
& ຈ, o ຂຼ ຂ a ກ | 

ເນີນ ແລະ ເຄືອນໄຫວທຸລະກິດຄອບດົວ ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ ປູ່ 

ການຂື້ນບັນຊີ, ການຈັດແບ່ງປະເພດ ແລະ ການສ້າງແຜນແກ້ໄຂ 

ບັນຫາສິ່ງແວດລ້ອມໃນທຸລະກິດຄອບຄົວ, ວິສາຫະກິດຂະຫນາດນ້ອຍ ແລະ ກາງ 

ມາດຕາ 5 ການຂຶ້ນບັນຊີທຸລະກິດຄອບຄົວ ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ 

ການຂຶ້ນບັນຊີທຸລະກິດຄອບດົວ ຫຼື ຈຸນລະວິສາຫະກິດ ແມ່ນ ການເກັບກໍາ ແລະ ສັງລວມຂໍ້ມູນທຸລະ 

ກິດຂັ້ນບ້ານ ທີ່ອາດຈະມີຜົນກະທົບຕໍສິ່ງແວດລ້ອມສັງຄົມ ແລະ ທໍາມະຊາດ ໂດຍມອບໃຫ້ຫ້ອງການຊັບພະ 

ຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ເປັນຜູ້ດໍາເນີນການຂຶ້ນບັນຊີ ໂດຍສົມທົບກັບອົງການປົກ 

ຄອງບ້ານທີ່ກ່ຽວຂ້ອງ. 
ການຂຶ້ນບັນຊີ ວິສາຫະກິດຂະຫນາາດນ້ອຍ ແລະ ກາງ ແມ່ນ ການເກັບກໍາ ແລະ ສັງລວມຂໍ້ມູນວິສາຫະ 

ກິດ ທີ່ອາດມີຜົນກະທົບຕໍ່ສິ່ງແວດລ້ອມສັງຄົມ ແລະ ທໍາມະຊາດ ລວມທັງກິດຈະການທີ່ຂະຫນາດນ້ອຍກວ່າ 

ການສຶກສາເບື້ອງຕົ້ນ ກ່ຽວກັບຜົນກະທົບຕໍ່ສິ່ງແວດລ້ອມ ທີ່ໄດ້ກໍານົດໄວ້ໃນຂໍ້ຕົກລົງວ່າດ້ວຍບັນຊີການຈັດແບງ 
ກຸ່ມໂຄງການລົງທຶນ ແລະ ກິດຈະການຕ່າງໆ ໃນການປະເມີນຜົນກະທົບຕໍ່ສິ່ງແວດລ້ອມ ໂດຍມອບໃຫ້ຫ້ອງ 

ການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ເປັນຜູ້ຂຶ້ນບັນຊີບັນດາວິສາຫະກິດດັ່ງກ່າວ ຕາມ 
ຂອບເຂດຄວາມຮັບຜິດຊອບຂອງຕົນ ໂດຍປະສານສົມທົບກັບຫ້ອງການອຸດສາຫະກໍາ ແລະ ການຄ້າ. ກະສິກໍາ 

ແລະ ປ່າໄມ້ ແລະ ພາກສ່ວນອື່ນທີ່ກ່ຽວຂ້ອງຂັ້ນເມືອງ. 

ມາດຕາ 6 ບັນຊີທຸລະກິດຄອບຄົວ ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ 

ບັນຊິທຸລະກິດດອບຄົວ ຫຼື ຈຸນລະວິສາຫະກິດ ແມ່ນ ການສັງລວມເຮົາຂໍ້ມູນ ໃນການເກັບກໍາທຸລະກິດ 

ທີ່ຢູ່ໃນຂອບເຂດຄວາມຮັບຜິດຊອບຂອງບ້ານ ປະກອບມີເນື້ອໃນ ດື ເລກລໍາດັບ, ຊື່ທຸລະກິດ, ຊື່ເຈົ້າຂອງທຸລະ 

ກິດ, ປະເພດທຸລະກິດ, ຂົງເຂດ ແລະ ບນາຍເຫດ. 

ບັນຊີວິສາຫະກິດຂະຫນາດນ້ອຍ ແລະ ກາງ ເມ່ນ ການສັງລວມເອົາຂໍ້ມູນ ໃນການເກັບກໍາວິສາຫະກິດ 

ທີ່ຢູ່ໃນຂອບເຂດຄວາມຮັບຜິດຊອບຂັ້ນເມືອງ ປະກອບມີເນື້ອໃນ ຄື ເລກລໍາດັບ, ຊື່ທຸລະກິດ, ຊື່ເຈົ້າຂອງທຸລະ 

ກິດ, ປະເພດທຸລະກິດ, ຂົງເຂດ, ບ້ານທີ່ວິສາຫະກິດຕັ້ງຢູ່ ແລະ ຫນາຍເຫດ. 

ມາດຕາ 7 ການຈັດແບ່ງປະເພດທຸລະກິດ ແລະ ວິສາຫະກິດ 

ທຸລະກິດຄອບດົວ ຫຼື ຈຸນລະວິສາຫະກິດ, ວິສາຫະກິດຂະບນາດນ້ອຍ ແລະ ກາງ ໄດ້ຈັດແບງປະເພດ 

ດັງນີ້: 
1. ການຜະລິດສິນຄ້າ; 

2. ການຄ້າ; 

3. ການບໍລິການ. 

ວິສາຫະກິດ ທີ່ດໍາເນີນການຜະລິດສິນຄ້າ ແມ່ນ ວິສາຫະກິດທີ່ເດືອນໄຫວທຸລະກິດ ໃນຂົງເຂດອຸດສາ 

ຫະກໍາປຸງແຕ່ງ, ຫັດຖະກໍາ ແລະ ການຜະລິດກະສິກໍາ ລວມທັງການລ້ຽງສັດ ເພື່ອເປັນສິນຄ້າ. 

ວິສາຫະກິດ ທີ່ດໍາເນີນການຄ້າ ແມ່ນ ວິສາຫະກິດທີ່ເຄື່ອນໄຫວທຸລະກິດ ໃນຂົງເຂດການຄ້າຂາຍຍົກ 

ແລະ ຂາຍຍ່ອຍ. 

ວິສາຫະກິດ ທີ່ດໍາເນີນການບໍລິການ ແມ່ນ ວິສາຫະກິດທີ່ເຄື່ອນໄຫວທຸລະກິດ ໃນຂົງເຂດການບໍລິການ 

ດ້ານການທ່ອງທ່ຽວ, ຄົມມະນາຄົມ-ຂົນສົ່ງ, ທະນາຄານ-ການເງິນ, ການສຶກສາ, ສາທາລະນະສຸກ, ສະຖານທີ່ບໍລິ 

ການ ແລະ ກິດຈະການອຶນ ທີ່ບໍ່ຂັດກັບກົດປນາຍ. 

ມາດຕາ 8 ການສ້າງແຜນແກ້ໄຂບັນຫາສິ່ງແວດລ້ອມໃນທຸລະກິດຄອບຄົວ ຫຼື ຈຸນລະວິສາຫະກິດ 

ບຸກຄົນທີ່ດໍາເນີນທຸລະກິດຄອບຄົວ ຫຼື ຈຸນລະວິສາຫະກິດ ຕາມບັນຊີທຸລະກິດຄອບຄົວ ທີ່ໄດ້ກໍານົດໄວ້ 

ຢູ່ໃນມາດຕາ 6 ວັກທົ່ງ ຂອງຂໍ້ຕົກລົງສະບັບນີ້ ຕ້ອງສ້າງແຜນແກ້ໄຂບັນຫາສິ່ງແວດລ້ອມໃນທຸລະກິດຂອງຕົນ 
“ 

ຕາມແບບພິມທີ່ໄດ້ກໍານົດໄວ້ ແລ້ວສົ່ງໃຫ້ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງທີ່ 
ກ່ຽວຂ້ອງ ທີ່ຮັບຜິດຊອບໃນການຄຸ້ມດອງ, ຄວບຄຸມ ແລະ ຕິດຕາມ ກວດກາສິ່ງແວດລ້ອມ ໃນທຸລະກິດຂອງ 

ຕົນ ເປັນຕົ້ນ ການຖິ້ມຂີ້ເຫຍື້ອ, ຖອກເທນ້ໍາເບື້ອນ, ແສງ, ກິ່ນ, ຂີ້ຝຸ່ນ, ຝຸ່ນລະອອງຕ່າງໆ, ປ່ອຍຄວັນ, ສ້າງ 
ຄວາມສັນສະເທືອນ ເພື່ອຮັບປະກັນບໍ່ໃຫ້ມີຜົນກະທົບຕໍ່ສິ່ງແວດລ້ອມ ແລະ ຂຽວ ສະອາດ ງາມຕາ. 

ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມ ຂັ້ນເມືອງ ແລະ ນາຍບ້ານທີ່ກ່ຽວຂ້ອງນັ້ນ 

ເປັນຜູ້ເຊັນຮັບຮູ້ຮ່ວມນໍາເຈົ້າຂອງທຸລະກິດຄອບຄົວ ໃນແຜນແກ້ໄຂບັນຫາສິ່ງແວດລ້ອມໃນທຸລະກິດຕອບຕົວ 

ຫຼື ຈູນລະວິສາຫະກິດ ຕາມແບບພິມທີໄດ້ກໍານົດໄວ້. ໃນກໍລະນີ ເຈົ້າຂອງທຸລະກິດຄອບດົວ ຫຼື ຈູນລະວິສາຫະ 

ກິດນັ້ນ ບໍ່ເຂົ້າໃຈຕໍ່ກັບການຂຽນແບບພິມດັ່ງກ່າວ ພະນັກງານຂອງຫ້ອງການຊັບພະຍາກອນທໍາມະຊາດ ແລະ 

ສິ່ງແວດລ້ອມຂັ້ນເມືອງ ຕ້ອງແນະນໍາວີທີການຂຽນໃຫ້ຖືກຕ້ອງ. 
ແຜນແກ້ໄຂບັນຫາສິ່ງແວດລ້ອມ ທຸລະກິດຄອບຄົວ ຫຼື ຈຸນລະວິສາຫະກິດ ຕ້ອງສະແດງໃຫ້ເຫັນເນື້ອ 

ໃນຕົ້ນຕໍ ດັ່ງນີ້: 
1. ຊື່ທຸລະກິດຄອບຄົວ ຫຼື ຈຸນລະວິສາຫະກິດ; 

ມູນກ່ຽວກັບເຈົາຂອງທຸລະກິດຄອບດົວ ຫຼື ຈຸນລະວິສາຫະກິດ: 2.8 

3. ຂໍ້ມູນກ່ຽວກັບກິດຈະການທຸລະກິດຄອບຄົວ ຫຼື ຈຸນລະວິສາຫະກິດ; 

4. ບັນຫາສິ່ງແວດລ້ອມໃນທຸລະກິດຄອບຄົວ ຫຼື ຈຸນລະວິສາຫະກິດ ເຊັ່ນ ມົນລະພິດທາງອາກາດ, ດິນ, 

ລົ 

5. 

ະ 
ນ້ໍາ, ສິ່ງລົບກວນ, ການສັນຈອນ ຕາມຖະຫົນ, ຄວາມສ່ຽງການເກີດອັກຄີໄພ ແລະ ອື່ນໆ; 

ມາດຕະການແກ້ໄຂບັນຫາສິ່ງແວດລ້ອມໃນທຸລະກິດຄອບຄົວ ຫຼົ ຈຸນລະວສາຫະກດ. 

ມາດຕາ 9 ການສ້າງແຜນແກ້ໄຂບັນຫາສິ່ງແວດລ້ອມ ວິສະຫະກິດຂະຫນາດນ້ອຍ ແລະ ກາງ 

ບຸກຄົນ ຫຼື ນິຕິບຸກຄົນ ທີ່ມີຈຸດປະສົງດໍາເນິນວິສາຫະກິດຂະຫມາດນ້ອຍ ແລະ ກາງ ຕາມບັນຊີວິສາຫະ 

ກິດ ທີ່ໄດ້ກໍານົດໄວ້ຢູ່ໃນມາດຕາ 6 ວັກ ສອງ ຂອງຂໍ້ຕົກລົງສະບັບນີ້ ຕ້ອງສ້າງແຜນແກ້ໄຂບັນຫາສິ່ງແວດລ້ອມ 

ເປັນຕົ້ນ ການຖິ່ມຂີ້ເຫຍື້ອ, ຖອກເທນ້ໍາເປື້ອນ, ແສງ, ກິນ, ຂີ້ຝຸ່ນ, ຝຸ່ນລະອອງຕ່າງໆ, ປ່ອຍຄວັນ, ສ້າງຄວາມ 
ສັນສະເທືອນ, ສານເຄມີທີ່ເປັນອັນຕະລາຍ ແລ້ວສະເຫີຕໍ່ຫ້ອງການຊັບພະຍາກອນທໍາມະຊາດ ແລະ ສິ່ງແວດ 
ລ້ອມຂັ້ນເມືອງທີ່ກ່ຽວຂ້ອງ ພິຈາລະນາຮັບຮອງແຜນແກ້ໄຂບັນຫາສິ່ງເວດລ້ອມ ແລະ ອອກໃບຢັ້ງປືນກ່ຽວກັບ 

ສິ່ງແວດລ້ອມ. 

ແຜນແກ້ໄຂບັນຫາສິ່ງແວດລ້ອມ ວິສາຫະກິດຂະຫນາດນ້ອຍ ແລະ ກາງ ຕ້ອງສະແດງໃຫ້ເຫັນເນື້ອໃນ 

ຕົ້ນຕໍ ດັງນີ້: 

ວິສາຫະກິດ; 

ມູນກ່ຽວກັບເຈົ້າຂອງວິສາຫະກິດ; 
ມູນກ່ຽວກັບກິດຈະການວິສາຫະກິດ: 

4. ບັນຫາສິ່ງແວດລ້ອມໃນວິສາຫະກິດ ເຊັນ ມົນລະພຶດທາງອາກາດ, ດິນ, ນ້ໍາ, ສິ່ງລົບກວນ, ການສັນ 
ຈອນ ຕາມຖະຫົນ, ຄວາມສ່ຽງການເກີດອັກຄີໄພ ແລະ ອື່ນໆ; 

5. ມາດຕະການແກ້ໄຂບັນຫາສິ່ງແວດລ້ອມໃນວິສາຫະກິດ. 

ແຜນແກ້ໄຂບັນຫາສິ່ງແວດລ້ອມ ວິສາຫະກິດຂະຫນາດນ້ອຍ ແລະ ກາງ ໃຫ້ນໍາໃຊ້ແບບພິມຕາມທີ່ກໍາ 

ນົດໄວ້. ໃນກໍລະນີ ເຈົ່າຂອງວິສາຫະກິດນັ້ນ ບໍ່ເຂົ້າໃຈຕໍ່ກັບການຂຽນແບບພິມດັງກ່າວ ພະນັກງານຂອງຫ້ອງການ 
ຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງທີ່ກ່ຽວຂ້ອງ ຕ້ອງແນະນໍາວິທີການຂຽນໃຫ້ຖືກຕ້ອງ. 

ມາດຕາ 10 ການປະກອບເອກະສານຂໍຮັບຮອງ ແຜນແກ້ໄຂບັນຫາສິ່ງແວດລ້ອມ 

ເຈົ້າຂອງທຸລະກິດຄອບຄົວ ຫຼື ຈຸນລະວິສາຫະກິດ ແລະ ວິສາຫະກິດ ທີ່ມີຈຸດປະສົງຂໍຮັບຮອງແຜນແກ້ 

ໄຂບັນຫາສິ່ງແວດລ້ອມ ຕ້ອງປະກອບເອກະສານ ດັ່ງນີ້: 

1. ຄໍາຮ້ອງຂໍຮັບຮອງແຜນແກ້ໄຂບັນຫາສິ່ງແວດລ້ອມ; 

2. ແຜນແກ້ໄຂປັນຫາລິງແວດລ້ອມ:/4ສ 

3. ສໍາເນົາ ສໍາມະໂນຄົວ, ບັດປະຈໍາຕົວ ຫຼື ໃບຢັ້ງຢືນທີ່ຢູ່. ຖ້າແມ່ນຄົນຕ່າງປະເທດ ຕ້ອງສໍາເນົາຫັງສີ 
ຜ່ານແດນ; 

4, ສໍາເນົາໃບທະບຽນວິສາຫະກິດ ສໍາລັບທຸລະກິດຂະບນາດນ້ອຍ ແລະ ກາງ ຫຼື ບາງຈຸນລະວິສາຫະກິດ 

ຖ້າມີ; 
5. ສໍາເນົາໃບຢັ້ງຢືນການມອບພັນທະທາງດ້ານການເງິນປະຈໍາປີ; 

6. ເອກະສານອື່ນ ຖ້າເຫັນວ່າມີຄວາມຈໍາເປັນ. 

ມາດຕາ 11 ການກວດກາເອກະສານປະກອບ ແລະ ການຮັບຮອງ ແຜນແກ້ໄຂບັນຫາສິ່ງແວດລ້ອມ 

ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ຕ້ອງກວດກາເອກະສານປະກອບ 

ແລະພິຈາະລະນາຮັບຮອງ ແຜນແກ້ໄຂບັນຫາສິ່ງແວດລ້ອມ ຕາມທີໄດ້ກໍານົດໄວ້ໃນມາດຕາ 10 ຂອງຂໍ້ຕົກລົງ 

ະບັບນີ້ ພາຍໃນກໍານົດເວລາ ສິບ ວັນລັດຖະການ ຕາມແຕ່ລະກໍລະນີ ດັ່ງນີ້: 

1. ຖ້າເຫັນວ່າເອກະສານ ບໍ່ຖືກຕ້ອງ ແລະ ຄົບຖ້ວນ ແມ່ນໃຫ້ແຈ້ງເປັນລາຍລັກອັກສອນ ໃຫ້ເຈົ້າຂອງ 

ທຸລະກິດຄອບຄົວ ຫຼື ຈຸນລະວິສາຫະກິດ ແລະ ວິສາຫະກິດນັ້ນ ເພື່ອປັບປຸງແຜນແກ້ໄຂບັນຫາສິ່ງແວດລ້ອມ 

ຂອງທຸລະກິດຕົນ ແລ້ວສົ່ງກັບຄືນໃຫ້ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ພິຈາ 
ລະນາຄືນໃຫ່; 

2. ຖ້າຫາກເຫັນວ່າເອກະສານ ຖືກຕ້ອງ ແລະ ຄົບຖ້ວນ ແມ່ນໃຫ້ອອກໃບຢັ້ງຢືນກ່ຽວກັບສິ່ງແວດ 

ລ້ອມ ໃຫ້ແກ່ເຈົ້າຂອງວິສາຫະກິດ. ສໍາລັບທຸລະກິດດອບດົວ ຫຼື ຈຸນລະວິສາຫະກິດ ຫ້ອງການຊັບພະຍາກອນ 

ທໍາມະຊາດ ແລະ ສິ່ງແວດລ້ອມ ເຊັນຢັ້ງຢືນໃສ່ແຜນແກ້ໄຂບັນຫາສິ່ງແວດລ້ອມ ພ້ອມທັງແຈ້ງໃຫ້ເຈົ້າຂອງທຸລະ 

ກິດຄອບຄົວ ແລະ ຈຸນລະວິສາຫະກິດ ຮັບຊາບ. 

ໃນກໍລະນີ ແຜນແກ້ໄຂບັນຫາສິ່ງແວດລ້ອມ ມີຂໍ້ມູນບໍ່ຊັດເຈນ ຫຼື ບໍ່ຄົບຖ້ວນ ຫ້ອງການຊັບພະຍາກອນ 
ທໍາມະຊາດ ແລະ ສິ່ງແວດລ້ອມຂັ້ນເມືອງທີ່ກ່ຽວຂ້ອງ ຕ້ອງເຊີນເຈົ້າຂອງທຸລະກິດຄອບດົວ ຫຼື ຈຸນລະວິສາຫະ 

ກິດ ແລະ ວິສາຫະກິດ ທີ່ກ່ຽວຂ້ອງມາຊື້ແຈງຂໍ້ມູນເພີ່ມເຕີມ. ສໍາລັບວິສາຫະກິດຂະຫນາດນ້ອຍ ແລະ ກາງ ຖ້າ 
ເຫັນວ່າມີຄວາມຈໍາເປັນ ຕ້ອງໄດ້ລົງກວດກາສະຖານທີ່ຕົວຈິງ. 

ການຢັ້ງຢືນກ່ຽວກັບສິງແວດລ້ອມ 

ມາດຕາ 12 ການຢັ້ງຢືນກ່ຽວກັບສິ່ງແວດລ້ອມ 

ການຢັ້ງຢືນກ່ຽວກັບສິ່ງແວດລ້ອມ ວິສາຫະກິດຂະຫນາດນ້ອຍ ແລະ ກາງ ແມ່ນ ການຮັບຮອງເອົາແຜນ 

ແກ້ໄຂບັນຫາສິ່ງແວດລ້ອມ. ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ເປັນຜູ້ພິຈາລະ 

ນາຮັບຮອງເອົາແຜນແກ້ໄຂບັນຫາສິ່ງແວດລ້ອມ ແລະ ອອກໃບຢັ້ງຢືນກ່ຽວກັບສິ່ງແວດລ້ອມ. 

ມາດຕາ 13 ໃບຢັ້ງຢືນກ່ຽວກັບສິ່ງແວດລ້ອມ 
ໃບຢັ້ງຢືນກ່ຽວກັບສິ່ງແວດລ້ອມ ແມ່ນ ຫັງສືຢັ້ງຢືນຮັບຮອງເອົາແຜນແກ້ໄຂບັນຫາສິ່ງແວດລ້ອມ ວິສາ 

ຫະກິດຂະຫນາດນ້ອຍ ແລະ ກາງ ທີ່ອອກໃຫ້ແກ່ຜູ້ທີ່ເປັນເຈົ້າຂອງວິສາຫະກິດ ຊຶ່ງມີອາຍຸການນໍາໃຊ້ຕະຫຼອດອາ 
ຍຸກິດຈະການຂອງວິສາຫະກິດ. ໃນກໍລະນີວິສາຫະກິດໃດ ມີການຂະຫຍາຍກິດຈະການ ຫຼື ປ່ຽນເຈົ້າຂອງ ຕ້ອງ 

ນໍາສະເຫີແຜນການແກ້ໄຂບັນຫາສິ່ງແວດລ້ອມ ພ້ອມທັງປະກອບເອກະສານອື່ນທີ່ກ່ຽວຂ້ອງ ຕາມທີ່ກໍານົດໄວ້ 
ໃນມາດຕາ 10 ຂອງຂໍ້ຕົກລົງສະບັບນີ້ ຕໍ່ຫ້ອງການຊັບພະຍາກອນທໍາມະຊາດ ແລະ ຮິ່ງແວດລ້ອມຂັ້ນເມືອງ 

ເພື່ອພິຈາລະນາອອກໃບຢັ້ງຢືນກ່ຽວກັບສິ່ງແວດລ້ອມຄືນໃຫ. 

ມາດຕາ 14 ເນື້ອໃນຂອງໃບຢັ້ງຢືນກ່ຽວກັບສິ່ງແວດລ້ອມ 

ໃບຢັ້ງຢືນກ່ຽວກັບສິ່ງແວດລ້ອມ ທີ່ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ 
ອອກໃຫ້ຕາມແບບພິມທີ່ໄດ້ກໍານົດໄວ້ສະເພາະ ຊຶ່ງປະກອບມີເນື້ອໃນຕົ້ນຕໍ 25 

. ເຄື່ອງໆນາຍຊາດ, ຄໍາຂວັນຂອງຊາດ, ທາງດ້ານຫຼັງບໍ່ໄດ້ພິມຫຍັງໃສ່; 

. ອົງການປົກຄອງຂັ້ນເມືອງ; 

. ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ; 

ເລກທິ; 

. ລົງວັນທີ, ເດືອນ, ປີ; 

ບ່ອນອືງ; 

. ທີ່ຕັ້ງຂອງວິສາຫະກິດ: ບ້ານ, ເມືອງ, ແຂວງ; 

. ອອກໃຫ້ແກ່: ຊື່ເຈົ້າຂອງວິສາຫະກິດ; 

. ເງື່ອນໄຂຂອງໃບຍັ້ງຢືນກ່ຽວກັບສິ່ງແວດລ້ອມ; 
10. ລົງລາຍເຊັນ, ຊື່ແຈ້ງ ແລະ ປະທັບຕາ ຂອງຫົວຫ້າ ຫ້ອງການຊັບພະຍາກອນທໍາມະຊາດ ແລະ ສິ່ງ 

ແວດລ້ອມຂັ້ນເມືອງ. 

ມາດຕາ 15 ເງື່ອນໄຂຂອງການອອກໃບຢັ້ງຢືນກ່ຽວກັບສິ່ງແວດລ້ອມ 

ການອອກໃບຢັ້ງຢືນກ່ຽວກັບສິ່ງແວດລ້ອມ ວິສາຫະກິດຂະຫນາດນ້ອຍ ແລະ ກາງ ຕ້ອງມີເງື່ອນໄຂ ດັ່ງນີ້: 

1. ຕ້ອງມີເອກະສານຄົບຖ້ວນ ຕາມທີ່ໄດ້ກໍານົດໄວ້ໃນມາດຕາ 10 ຂອງຂໍ້ຕົກລົງສະບັບນີ້; 

2. ມີຂໍ້ມູນຄົບຖ້ວນ, ຖືກຕ້ອງ ແລະ ສອດຄ່ອງກັບຄວາມເປັນຈິງ ຕາມທີ່ໄດ້ກໍານົດໄວ້ໃນມາດຕາ 11 

ຂອງຂໍ້ຕົກລົງສະບັບນີ້; 
3. ບໍ່ສົ່ງຜົນກະທົບຕໍ່ຊິວິດ, ສຸຂະພາບຂອງຄົນ, ສັດ, ພຶດ, ສິ່ງທີ່ມີຊີວິດອື່ນ ແລະ ລະບົບນິເວດອ້ອມ 

ຂ້າງ ຊຶ່ງຕ້ອງບໍ່ເກີນມາດຕະຖານສິ່ງແວດລ້ອມແຫ່ງຊາດ ກໍານົດໄວ້. 

ມາດຕາ 16 ການໂຈະໃບຢັ້ງຢືນກ່ຽວກັບສິ່ງແວດລ້ອມ 

ໃບຢັ້ງຢືນກ່ຽວກັບສິ່ງແວດລ້ອມ ຈະຖືກໂຈະ ຖ້າເຈົ້າຂອງວິສາຫະກິດ ຫາກມີການກະທໍາໃດຫງ ດັ່ງນີ້: 
1. ລະເມີດກົດຫນາຍ ແລະ ລະບຽບການກ່ຽວກັບສິ່ງແວດລ້ອມ: 

2. ລະເມີດ ເງື່ອນໄຂທີ່ກໍານົດໄວ້ໃນໃບຢັ້ງຢືນກ່ຽວກັບສິ່ງແວດລ້ອມ; 

3. ບໍ່ປະຕິບັດພັນທະດ້ານການເງິນ, ພັນທະດ້ານສິ່ງແວດລ້ອມ ແລະ ພັນທະອື່ນຕາມກົດຫນາຍ ແລະ 

ລະບຽບການທີ່ກ່ຽວຂ້ອງ; 

4, ບໍ່ແກ້ໄຂບັນຫາສິ່ງແວດລ້ອມ ຕາມແຜນແກ້ໄຂບັນຫາສິ່ງແວດລ້ອມ ວິສາຫະກິດຂະບນາດນ້ອຍ ແລະ 

ກາງ ແລະ ຜົນຂອງການຕິດຕາມ ກວດກາແຜນດັ່ງກ່າວ; 

5. ປິດບັງ, ເຊື່ອງອໍາ ແລະ ໃຫ້ຂໍ້ມູນກ່ຽວກັບຜົນກະທົບຕໍ່ສິ່ງແວດລ້ອມ ທີ່ບໍ່ຖືກຕ້ອງ ແລະ ບໍ່ສອດ 
ຄ່ອງກັບຄວາມເປັນຈີ໊ງ; 

6. ສ້າງຜົນກະທົບຫຼາຍຕໍ່ສຸຂະພາບ, ການດໍາລົງຊີວິດ, ຊັບສິນຂອງປະຊາຊົນ ເແລະ ສິ່ງແວດລ້ອມ. 

ການໂຈະໃບຢັ້ງຢືນກ່ຽວກັບສິ່ງແວດລ້ອມ ວິສາຫະກິດຂະບນາດນ້ອຍ ແລະ ກາງ ຕ້ອງມີກໍານົດເວລາແນ່ 

ນອນ ເພື່ອໃຫ້ເຈົ້າຂອງວິສາຫະກິດ ໄດ້ບັບປຸງແກ້ໄຂບັນຫາສິ່ງແວດລ້ອມ ຕາມແຕ່ລະກໍລະນີ. 

ພາຍຫຼັງຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ໄດ້ໂຈະໃບຢັ້ງປືນກ່ຽວກັບ 

ສິ່ງແວດລ້ອມ ແລ້ວສະເຫີໃຫ້ຂະແຜນງການທີ່ກ່ຽວຂ້ອງຂັ້ນເມືອງ ພິຈາລະນາ ໂຈະການດໍາເນີນວິສາຫະກິດດັ່ງ 

ກ່າວ ຕາມກົດບນາຍ . 

ມາດຕາ 17 ການຖອນໃບຢັ້ງຢືນກ່ຽວກັບສິ່ງແວດລ້ອມ 

ວິສາຫະກິດຂະຫນາດນ້ອຍ ແລະ ກາງ ຈະຖືກຖອນໃບຢັ້ງຢືນກ່ຽວກັບສິ່ງແວດລ້ອມ ຕາມແຕ່ລະກໍລະນີ 

ດັງນີ່: 
1. ບໍ່ປັບປຸງ ແລະ ແກ້ໄຂ ຂໍ້ຜິດພາດທີ່ເກີດຂຶ້ນຕາມກໍລະນິໃດຫຶ່ງຂອງການໂຈະ ຕາມທີ່ກໍານົດໄວ້ໃນ 

ມາດຕາ 16 ຂອງຂໍ້ຕົກລົງສະບັບວິ; 5



2. ມີຜົນກະທົບຢ່າງຮ້າຍແຮງ ຕໍ່ສຸຂະພາບ, ການດໍາລົງຊີວິດ, ຊັບສິນຂອງປະຊາຊົນ ແລະ ສິ່ງແວດລ້ອມ. 

ພາຍຫຼັງທີ່ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ໄດ້ຖອນໃບຢັ້ງປືນກ່ຽວ 

ກັບສິ່ງແວດລ້ອມແລ້ວ ຕ້ອງສະເຫຼີຂະແບນງການທີ່ກ່ຽວຂ້ອງຂັ້ນເມືອງ ເພື່ອພິຈາລະນາຍົກເລີກການດໍາເນີນວິ 

ສາຫະກິດດັງກ່າວ ຕາມກົດບນາຍ. 

ບນວດທີ 4 

ການຕິດຕາມ ກວດກາ 
ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ມາດຕາ 18 ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມໃນທຸລະກິດຄອບຄົວ ຫຼື 

ຈຸນລະວິສາຫະກິດ ແມ່ນການດໍາເນີນການຕິດຕາມ ກວດກາ ການຈັດຕັ້ງປະຕິບັດມາດຕະການ ທີ່ກໍານົດໄວ້ໃນ 

ແຜນແກ້ໄຂບັນຫາສິ່ງແວດລ້ອມ ພ້ອມທັງກໍານົດມາດຕະການແກ້ໄຂຢ່າງເບນາະສົມຕໍ່ການລະເມີດແຜນດັ່ງກ່າວ 
ລວມທັງການປະຕິບັດພັນທະຕ່າງໆຕາມກົດບນາຍ ໂດຍສ້າງເປັນບົດບັນທຶກການຕິດຕາມ ກວດກາໃນແຕ່ລະຄັ້ງ. 

ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ວິສາຫະກິດຂະຫນາດນ້ອຍ 

ແລະ ກາງ ແມ່ນ ການດໍາເນີນການຕິດຕາມ ກວດກາ ການຈັດຕັ້ງປະຕິບັດມາດຕະການ ທີ່ກໍານົດໄວ້ໃນແຜນ 

ແກ້ໄຂບັນຫາສິ່ງແວດລ້ອມ, ເງື່ອນໄຂຂອງໃບຢັ້ງຢືນກ່ຽວກັບສິ່ງແວດລ້ອມ ພ້ອມທັງກໍານົດມາດຕະການແກ້ 

ໄຂຢ່າງເບນາະສົມຕໍ່ການລະເມີດແຜນດັ່ງກ່າວ ລວມທັງການປະຕິບັດພັນທະຕ່າງໆຕາມກົດບນາຍ ໂດຍສ້າງເປັນ 

ບົດບັນທຶກການຕິດຕາມ ກວດກາໃນແຕ່ລະຄັ້ງ. 

ມາດຕາ 19 ຂັ້ນຕອນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 
ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ປະກອບມີຂັ້ນຕອນ ດັງ 

ນີ: 
1. ການກະກຽມ ແລະ ວາງແຜນ; 
2. ການດໍາເບີນການຕິດຕາມ ກວດກາ; 

3. ການສະຫຼຸບຜົນຂອງການຕິດຕາມ ກວດກາ; 
4. ການລາຍງານ. 

ມາດຕາ 20 ການກະກຽມ ແລະ ວາງແຜນ 

ການກະກຽມ ແລະ ວາງແຜນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຕ້ອງແຕ່ງຕັ້ງຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ເພື່ອດໍາເນີນການ 

ກະກຽມ ແລະ ວາງແຜນ ດັງນີ້: 
1. ສັງລວມຂໍ້ມູນຫຍໍ້ ກ່ຽວກັບທຸລະກິດ ຫຼື ຈຸນລະວິສາຫະກິດ, ວິສາຫະກິດຂະຫາາດນ້ອຍ ແລະ ກາງ 

ເຊັ່ນ ພັນທະດ້ານສິ່ງແວດລ້ອມ, ເງື່ອນໄຂຂອງໃບຢັ້ງຢືນກ່ຽວກັບສິ່ງແວດລ້ອມ, .ມາດຕະການທີ່ກໍານົດໄວ້ໃນ 
ແຜນແກ້ໄຂບັນຫາສິ່ງແວດລ້ອມ, ບົດບັນທຶກການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາ 

ສິ່ງແວດລ້ອມ ແລະ ເອກະສານອື່ນທີ່ກ່ຽວຂ້ອງ; 
2. ສັງລວມບັນຫາຕ່າງໆ ຈາກບົດບັນທຶກການຕິດຕາມ ກວດກາຄັ້ງກ່ອນ ແລະ ຄໍາສະເຫີຂອງປະຊາຊົນ: 

3. ປືກສາຫາລືກັບບັນດາຫ້ອງການຂັ້ນເມືອງ ແລະ ປະສານກັບອົງການປົກຄອງບ້ານທີ່ກ່ຽວຂ້ອງ ເພື່ອ 
ເປັນເອກະພາບກ່ຽວກັບການກະກຽມທີ່ກໍານົດໄວ້ໃນຂໍ້ 1 ແລະ 2 ເທິງນີ້ ແລະ ສ້າງແຜນການຕິດຕາມ ກວດກາ 

ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ.44 (75



ມາດຕາ 21 ການດໍາເນີນການຕິດຕາມ ກວດກາ 

ຄະນະຕິດຕາມ ກວດກາ ດໍາເນີນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດ 

ລ້ອມ ໃຫ້ປະຕິບັດ ດັ່ງນີ້: 
1. ກ່ອນດໍາເນີນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ຕ້ອງແຈ້ງ 

ຈຸດປະສົງ ແລະ ແຜນການຕິດຕາມ ກວດກາດົງກ່າວ ໃຫ້ເຈົ້າຂອງທຸລະກິດ ຫຼື ວິສາຫະກິດນັ້ນ ເພື່ອກະກຽມ 

ແລະ ໃຫ້ການຮ່ວມມື; 

2. ຮັບຟັງການລາຍງານ ກ່ຽວກັຍສະພາບການຈັດຕັ້ງປະຕິບັດການດໍາເນີນງານຂອງທຸລະກິດ ຫຼື ວິສາ 

ຫະກິດນັ້ນ, ແຜນແກ້ໄຂບັນຫາສິ່ງແວດລ້ອມ, ພັນທະດ້ານສິ່ງແວດລ້ອມ ລວມທັງເງື່ອນໄຂຂອງໃບຢັ້ງຢືນ 
ກ່ຽວກັບສິ່ງແວດລ້ອມ: 

3. ດໍາເນີນການຕິດຕາມ ກວດກາຕົວຈິງ ຢູ່ຂອບເຂດບໍລິເວນບ່ອນກິດຈະການຕັ້ງຢູ່ ຕາມແຜນແກ້ໄຂ 

ບັນຫາຜົນກະທົບຕໍ່ສິ່ງແວດລ້ອມ ແລະ ສໍາພາດປະຊາຊົນອ້ອມຂ້າງ ຫຼື ຜູ້ທີ່ໄດ້ຮັບຜົນກະທົບ ເພື່ອເກັບກໍາຂໍ້ມູນ 
ສະພາບຕົວຈິງທີ່ເກິດຂຶ້ນ; 

4. ສ້າງບົດບັນທຶກຜົນຂອງການຕິດຕາມ ກວດກາ ຮ່ວມກັບເຈົ້າຂອງທຸລະກິດ ຫຼື ວິສາຫະກິດນັ້ນ. 

ມາດຕາ 22 ການສະຫຼຸບຜົນຂອງການຕິດຕາມ ກວດກາ 

ຄະນະຕິດຕາມ ກວດກາ ສະຫຼຸບຜົນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງ 

ແວດລ້ອມ ໃຫ້ປະຕິບັດ ດັ່ງນີ້: 

1. ສັງລວມບັນຫາຈາກບົດບັນທຶກ ແລະ ບັນດາຂໍ້ມູນທີ່ໄດ້ຮັບຈາກການຕິດຕາມ ກວດກາ ການຈັດຕັ້ງ 

ປະຕິບັດແຜນແກ້ໄຂບັນຫາສິ່ງແວດລ້ອມ; 

2. ຕີລາຄາຜົນໄດ້ຮັບຈາກການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ໂດຍໃຫ້ເຫັນດ້ານດີ, ດ້ານອ່ອນ ແລະ ຂໍ້ສະເຫົ ໃນການແກ້ໄຂບັນຫາຜົນກະທົບຕໍ່ສິ່ງແວດລ້ອມ ທີ່ເກີດຂຶ້ນ 
ແລະ ມາດຕະການຕໍ່ຄວາມບົກຜ່ອງ ຫຼື ເມີນເສີຍ ໃນການແກ້ໄຂບັນຫາຜົນກະທົບດັ່ງກ່າວ; 

3. ສ້າງບົດສະຫຼຸບຜົນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 
ຫ 

ເພື່ອລາຍງານ. 

ມາດຕາ 23 ການລາຍງານຜົນການຕິດຕາມ ກວດກາ 

ຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ຕ້ອງລາຍງານຜົນຂອງ 

ການຕິດຕາມກວດກາ ໃຫ້ຫົວຫ້າຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມ ຂັ້ນເມືອງຂອງຕົນ 

ພາຍໃນ 5 ວັນລັດຖະການ ນັບແຕ່ສໍາເລັດການລົງຕິດຕາມຕົວຈິງຢູ່ພາກສະຫນາມ ເປັນຕົ້ນໄປ. ຖ້າຫາກວ່າກິດ 

ຈະການໃດຫາກມີບັນຫາດ້ານສິ່ງແວດລ້ອມ ທີ່ຈະຕ້ອງໄດ້ປັບບຸງແກ້ໄຂ ໃຫ້ສະເຫີຫົວຫ້າຫ້ອງການຊັບພະຍາ 

ກອນທໍາມະຊາດ ແລະ ຮິ່ງແວດລ້ອມຂັ້ນເມືອງ ພິຈາລະນາອອກແຈ້ງການໃຫ້ເຈົ້າຂອງທຸລະກິດ ຫຼື ວິສາຫະກິດ 
ນັ້ນແກ້ໄຂ ໂດຍມີກໍານົດເວລາຕາມແຕ່ລະກໍລະນີ. 

ໃນກໍລະນີ ມີບັນຫາຜົນກະທົບຕໍ່ສິ່ງແວດລ້ອມຫຼາຍ ຫຼື ຮ້າຍແຮງ ຄະນະຕິດຕາມ ກວດກາ ຕ້ອງລາຍ 

ງານຫົວຫ້າຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ພາຍໃນ 24 ຊົ່ວໂມງ ເພື່ອພິ 

ຈາລະນາໂຈະ ຫຼື ຍົກເລີກການຮັບຮູ້ແຜນແກ້ໄຂບັນຫາສິ່ງແວດລ້ອມ & ຖອນໃບປັ້ງຢືນກ່ຽວກັບສິ່ງແວດ 
ລ້ອມ ແລ້ວຫົວຫ້າຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂຶ້ນເມືອງ ຕ້ອງສະເບີໃຫ້ຂະ 

ແບນງການທີ່ກ່ຽວຂ້ອງຂັ້ນເມືອງ ພິຈາລະນາໂຈະ ຫຼື ຫຼື ຍົກເລີກການດໍາເນີນກິດຈະການດັ່ງກ່າວ ພ້ອມທັງລາຍງານ 

ໃຫ້ເຈົ້າເມືອງ, ຫົວຫ້າເທດສະບານ, ເຈົ້ານະຄອນ ຮັບຊາບ. 

ມາດຕາ 24 ຄວາມຮັບຜິດຊອບ ໃນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຄວາມຮັບຜິດຊອບ ໃນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ດັງນີ້: 
ຂ້ ຂ - o o o ເງ o o 1. ເຈົ້າຂອງທຸລະກິດຄອບຄົວ ຫຼື ຈຸນລະວິສາຫະກິດ ແລະ ເຈົ້າຂອງວິສາຫະກິດ;,// 

2. ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ. 
ມາດຕາ 25 ຄວາມຮັບຜິດຊອບ ໃນການຕິດຕາມ ກວດກາ ດ້ານສິ່ງແວດລ້ອມ ໂດຍເຈົ້າຂອງທຸລະ 

ກິດຄອບດົວ ຫຼື ຈຸນລະວິສາຫະກິດ ແລະ ເຈົ້າຂອງວິສາຫະກິດ 

ເຈົ້າຂອງທຸລະກິດຄອບຄົວ ຫຼື ຈຸນລະວິສາຫະກິດ ແລະ ເຈົ້າຂອງວິສາຫະກິດ ແມ່ນ ພາກສ່ວນທໍາອິດທີ່ 

ດໍາເນີນການຕິດຕາມ ກວດກາ ດ້ວຍຕົນເອງຢ່າງເປັນປະຈໍາ ເພື່ອຮັບປະກັນການຈັດຕັ້ງປະຕິບັດແຜນແກ້ໄຂບັນຫາ 

ສິ່ງແວດລ້ອມຂອງຕົນ ຢ່າງຄົບຖ້ວນ ແລະ ມີປະສິດທິຜົນ. 

ມາດຕາ 26 ຄວາມຮັບຜິດຊອບການຕິດຕາມ ກວດກາ ດ້ານສິ່ງແວດລ້ອມ ໂດຍຫ້ອງການຊັບພະຍາ 

ກອນທໍາມະຊາດ ແລະ ສິ່ງແວດລ້ອມຂັ້ນເມືອງ 
ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ແມ່ນ ພາກສ່ວນຫຼັກ ທີ່ດໍາເນີນການຕິດ 

ຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ໂດຍປະຕິບັດ ດັ່ງນີ້: 

1. ສົມທົບກັບອົງການປົກຄອງບ້ານ ຫຼື ຫນ່ວຍງານສິ່ງແວດລ້ອມຂັ້ນບ້ານກ່ຽວຂ້ອງ ດໍາເນີນການຕິດ 

ຕາມ ກວດກາ ແຜນແກ້ໄຂບັນຫາສິ່ງແວດລ້ອມ ຂອງທຸລະກິດຄອບຄົວ ຫຼື ຈຸນລະວິສາຫະກິດ ພ້ອມທັງໃຫ້ຄໍາ 

ແນະນໍາ, ແຈ້ງເຕືອນ ແລະ ນໍາໃຊ້ມາດຕະການຕໍ່ຜູ້ລະເມີດຕາມກົດຫນາຍ ແລະ ລະບຽບການ ແລ້ວລາຍງານຜົນ 

ການຕິດຕາມ ກວດກາ ໃຫ້ອົງການປົກຄອງເມືອງ; 

2. ສົມທົບກັບຂະແບນງການກ່ຽວຂ້ອງຂັ້ນເມືອງ ແລະ ອົງການປົກຄອງບ້ານທີ່ກ່ຽວຂ້ອງ ຕິດຕາມ ກວດ 

ກາແຜນແກ້ໄຂບັນຫາສິ່ງແວດລ້ອມ ຂອງວິສາຫະກິດ, ພັນທະດ້ານສິ່ງແວດລ້ອມ, ເງື່ອນໄຂຂອງໃບຢັ້ງຢືນ 

ກ່ຽວກັບສິ່ງແວດລ້ອມ ພ້ອມທັງໃຫ້ຄໍາແນະນໍາ, ແຈ້ງເຕືອນ ແລະ ນໍາໃຊ້ມາດຕະການຕໍ່ຜູ້ລະເມີດຕາມກົດ 

ຫນາຍ ແລະ ລະບຽບການ ແລ້ວລາຍງານຜົນການຕິດຕາມ ກວດກາ ໃຫ້ອົງການປົກຄອງເມືອງ ແລະ ພະແນກ 

ຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນແຂວງ ເປັນແຕ່ລະໄລຍະ. 

ມາດຕາ 27 ຮຸບການຂອງການຕິດຕາມ ກວດກາ ການຈັດຕັ້ງປະຕິບັດແຜນເເກ້ໄຂບັນຫາສິ່ງແວດລ້ອມ 

ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ມີ ສາມ ຮູບການ ດັງນີ້: 
1. ການກວດກາ ຕາມປົກກະຕິ; 

2. ການກວດກາ ໂດຍມີການແຈ້ງໃຫ້ຮູ້ລ່ວງຫ້າ; 

3. ການກວດກາ ແບບກະທັນຫັນ. 

ການກວດກາ ຕາມປົກກະຕິ ແມ່ນ ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງ 

ແວດລ້ອມ ເປັນປະຈໍາ ດັ່ງນີ້: 

- ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ຕິດຕາມ ກວດກາ ທຸລະກິດຄອບ 

ຄົວ ຫຼື ຈຸນລະວິສາຫະກິດ ພຶ້ງຄັ້ງຕໍ່ປີ ໂດຍສົມທົບກັບອົງການປົກຄອງບ້ານ. ສໍາລັບວິສາຫະກິດຂະບນາດນ້້ອຍ 
ແລະ ກາງ ໃຫ້ດໍາເນີນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ສອງ ຫາ ສາມ 

ຄັ້ງ ຕໍ່ປີ. ນອກຈາກຈໍານວນຄັ້ງທີ່ກ່າວມານີ້ແລ້ວ ໂດຍອີງໃສ່ລັກສະນະພິເສດ ແລະ ຂະບນາດຂອງກິດຈະການ ສາ 

ມາດເພີ່ມ ຫຼື ຫຼຸດຈໍານວນຄັ້ງໃນການຕິດຕາມ ກວດກາ ກໍໄດ້. 

ການກວດກາ ໂດຍການແຈ້ງໃຫ້ຮູ້ລ່ວງຫ້າ ແມ່ນ ການຕິດຕາມ ກວດກາ ນອກແຜນການ ເມື່ອເຫັນວ່າ 

ມີຄວາມຈໍາເປັນ ຫຼື ໄດ້ຮັບການແຈ້ງ, ການສະເບີຂອງເຈົ້າຂອງທຸລະກິດ ຫຼື ວິສາຫະກິດນັ້ນ ຫຼື ຜູ້ທີ່ໄດ້ຮັບຜົນ 

ກະທົບດ້ານສິ່ງແວດລ້ອມ ຫຼື ພາກສ່ວນໃດຫຶ່ງ ເພື່ອໃຫ້ດໍາເນີນການຕິດຕາມ ກວດກາ ຜົນກະທົບທີ່ເກີດຈາກ 
ກິດຈະການນັ້ນ. ຄະນະຕິດຕາມ ກວດກາ ທີ່ໄດ້ຮັບການແຕ່ງຕັ້ງຕາມທີ່ໄດ້ກໍານົດໄວ້ໃນມາດຕາ 32 ຂອງຂໍ້ຕົກ 
ລົງສະບັບນີ້ ເປັນຜູ້ດໍາເນີນການຕິດຕາມ ກວດກາ ໂດຍແຈ້ງໃຫ້ເຈົ້າຂອງທຸລະກິດ ຫຼື ວິສາຫະກິດນັ້ນ ຮັບຊາບ 

ລ່ວງຫ້າຢ່າງຫນ້ອຍ ຊາວສີ ຊົ່ວໂມງ ກ່ອນການລົງຕິດຕາມ ກວດກາ. 

ການກວດກາ ແບບກະທັນຫັນ ແມ່ນ ການຕິດຕາມ ກວດກາ ໃນກໍລະນີມີຄວາມຈໍາເປັນ, ຮີບດ່ວນ & 

ເຫັນວ່າອາດຈະເກີດ ຫຼື ເກີດຜົນກະທົບຕໍ່ສິ່ງແວດລ້ອມ ຈາກກິດຈະການຕາມຂໍ້ມູນທີ່ມີ ຫຼື ການລາຍງານຂອງ 
ພາກສ່ວນໃດຫົ່ງ ຫຼື ກໍລະນີເຈົ້າຂອງທຸລະກິດ ຫຼື ວິສາຫະກິດນັ້ນ ຫາກບໍ່ປະຕິບັດຕາມແຈ້ງການຄະນະສະ “ບະ 

ເພາະກິດທີ່ໄດ້ຮັບການແຕ່ງຕັ້ງ ຕາມທີ່ ໄດ້ກໍານົດໄວ້ໃນມາດຕາ 35 ຂອງຕົກລົງສະບັບນີ້ ເປັນຜູ້ດໍາເນີນການຕິດ 

ຕາມ ກວດກາ ໂດຍບໍ່ມີການແຈ້ງໃຫ້ຮູ້ລ່ວງຫ້າ. 

ຫນວດທີ 5 
ະ "ຮາ o 

ການແກ້ໄຂ ແລະ ມາດຕະການຕໍ່ຜູ້ລະເມີດ 

ມາດຕາ 28 ການແກ້ໄຂຜົນຂອງການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຫຼັງຈາກໄດ້ຮັບການແຈ້ງຜົນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ , 

ເຈົ້າຂອງທຸລະກິດ ຫຼື ວິສາຫະກິດນັ້ນ ຕ້ອງດໍາເນີນການແກ້ໄຂບັນຫາຜົນກະທົບ ຕາມແຈ້ງການຢ່າງເຂັ້ມງວດ 

ຕາມກໍານົດເວລາຂອງແຕ່ລະກໍລະນີ ພ້ອມທັງລາຍງານຜົນຂອງການແກ້ໄຂໃຫ້ຫ້ອງການຊັບພະຍາກອນທໍາມະ 

ຊາດ ແລະ ສິ່ງແວດລ້ອມຂັ້ນເມືອງທີ່ກ່ຽວຂ້ອງ ເປັນແຕ່ລະເດືອນ. ໃນກໍລະນີການແກ້ໄຂສໍາເລັດກ່ອນກໍານົດ 

ເວລາ ຫຼື ຕາມກໍານົດເວລາ ກໍຕ້ອງລາຍງານ ພາຍໃນ ຫ້າ ວັນລັດຖະການ ນັບແຕ່ວັນທີ່ສໍາເລັດການແກ້ໄຂ 

ເປັນຕົ້ນໄປ. 

ມາດຕາ 29 ມາດຕະການຕໍ່ຜົນການປະຕິບັດການແກ້ໄຂ ຜົນຂອງການຕິດຕາມກວດກາ 

ໃນກໍລະນີເຈົ້າຂອງທຸລະກິດ ຫຼື ວິສາຫະກິດນັ້ນ ຫາກແກ້ໄຂບໍ່ຖືກຕ້ອງ ຫຼື ບໍ່ແກ້ໄຂບັນຫາຜົນກະທົບຕໍ່ 

ສິ່ງແວດລ້ອມ ຕາມແຈ້ງການ ແລະ ບົດບັນທຶກຜົນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາ 

ສິ່ງແວດລ້ອມ ຈະຖືກປະຕິບັດມາດຕະການ ຕາມແຕ່ລະກໍລະນີ ດັງນີ້: 

1. ຖ້າແກ້ໄຂຜົນຂອງການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ບໍ່ຖືກ 
ຕ້ອງຕາມແຈ້ງການ ແລະ ບົດບັນທຶກຜົນການຕິດຕາມ ກວດກາດັ່ງກ່າວ ຈະຖຶກແຈ້ງເຕືອນເປັນລາຍລັກອັກສອນ 

ໂດຍກໍານົດມາດຕະການໃຫ້ປັບປຸງ ແລະ ແກ້ໄຂຄືນໃບນ ພາຍໃນກໍານົດເວລາອັນແນ່ນອນ ຕາມແຕ່ລະກໍລະນີ 

ພ້ອມທັງເຮັດບົດບັນທຶກຮ່ວມກັນໄວ້; 

2. ຖ້າບໍ່ແກ້ໄຂຜົນຂອງການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ຍ້ອນ 

ເຈດຕະນາ ຫຼື ເມີນເສີຍ ຕໍ່ແຈ້ງການ ແລະ ບົດບັນທຶກຜົນການຕິດຕາມ ກວດກາດັ່ງກ່າວ ຫຼື ຕາມການແຈ້ງເຕືອນ 

ທີ່ກໍານົດໄວ້ໃນຂໍ້ 1 ຂ້າງເທິງນີ້ ຈະຖືກປະຕິບັດມາດຕະການ ຕາມແຕ່ລະກໍລະນີ ດັ່ງນີ້: 

— ເທື່ອທີ ຫງ ໃຫ້ໂຈະ ການຮັບຮູ້ແຜນແກ້ໄຂບັນຫາສິ່ງແວດລ້ອມ ຫຼື ໃບຢັ້ງຢືນກ່ຽວກັບສິ່ງແວດ 
ລ້ອມ ພ້ອມທັງສະເບນີຂະແເຜນງການທີ່ກ່ຽວຂ້ອງ ໂຈະການດໍາເນີນກິດຈະການຊົ່ວຄາວ ພ້ອມທັງເຮັດບົດບັນທຶກ 

ຮ່ວມກັນໄວ້ ໂດຍກໍານົດມາດຕະການໃຫ້ປັບປຸງ ແລະ ແກ້ໄຂດືນໃບນ່ ພາຍໃນກໍານົດເວລາອັນແນ່ນອນ ຕາມແຕ່ 

ລະກໍລະນີ; 

- ເທື່ອທີ ສອງ ຖ້າຫາກບໍ່ປະຕິບັດຕາມກໍລະນີຂີດຫ້າຫຶ່ງ ເທິງນີ້ ໃຫ້ຍົກເລີກຮັບຮູ້ແຜນແກ້ໄຂບັນຫາ 
ສິ່ງແວດລ້ອມ ຫຼື ຖອນໃບຢັ້ງຢືນກ່ຽວກັບສິ່ງແວດລ້ອມ ພ້ອມທັງສະເຫີໃຫ້ຂະແບນງການທີ່ກ່ຽວຂ້ອງ ຍົກ 

ເລີກກິດຈະການ ພ້ອມທັງຖືກປັບໃບນຕາມກົດປນາຍ ແລະ ລະບຽບການທີ່ກ່ຽວຂ້ອງ ແລະ ຮັບຜິດຊອບຄ່າ 

ເສຍຫາຍຕົວຈິງທີ່ຕົນໄດ້ກໍ່ຂຶ້ນ ລວມທັງບູລະນະພື້ນຟູສິ່ງແວດລ້ອມ ໃຫ້ກັບຄືນສູ່ສະພາບປົກກະຕິ. 
ໃນກໍລະນີເປັນການກະທໍາຜິດທາງອາຍາ ຈະຖືກດໍາເນີນຄະດີ ແລະ ລົງໂທດຕາມປະມວນກົດຫນາຍອາ 

ຍາ. 

ມາດຕາ 30 ການເກັບຮັກສາສໍານວນເອກະສານ ກ່ຽວກັບ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ຕ້ອງເກັບຮັກສາສໍານວນເອກະສານ 

ກ່ຽວກັບການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ໃນຂອບເຂດຄວາມຮັບຜິດ 

ຊອບຂອງຕົນ ຈົນກວ່າສິ້ນສຸດກິດຈະການ ແລະ ສາມາດທໍາລາຍສໍານວນເອກະສານດັງກ່າວໄດ້ ຫຼັງຈາກສິ້ນສຸດກິດ 
= & 

ຫນວດທີ 6 

ຄະນະຮັບຜິດຊອບຕິດຕາມ ກວດກາ 

ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ມາດຕາ 31 ຄະນະຮັບຜິດຊອບຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຄະນະຮັບຜິດຊອບຕິດຕາມກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມຂອງທຸລະກິດ 

ຫຼື ວິສາຫະກິດ ປະກອບມີ ດັ່ງນີ້: 
1. ຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ; 
2. ຄະນະສະເພາະກິດຕິດຕາມ ກວດກາ ການຈັດຕັ້ງປະຕິບັດແຜນແເກ້ໄຂບັນຫາສິ່ງແວດລ້ອມ. 

ມາດຕາ 32 ຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ແມ່ນ ຄະນະທີ່ຖືກແຕ່ງຕັ້ງ 
ຂຶ້ນໃນການກວດກາປົກກະຕິ ແລະ ກວດກາໂດຍມີການແຈ້ງໃຫ້ຮູ້ລ່ວງຫ້າ ຕາມທີ່ໄດ້ກໍານົດໄວ້ໃນມາດຕາ 27 ຂໍ້ 

1 ແລະ 2 ຂອງຂໍ້ຕົກລົງສະບັບນີ້. 
ຫົວຫ້າ ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ແຕ່ງຕັ້ງຄະນະຕິດຕາມ ກວດ 

ກາການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ທີ່ຢູ່ໃນຄວາມຮັບຜິດຊອບຂອງຕົນ ຕາມການສະເຫີຂອງ 

ຫ່ວຍງານວິຊາການ ຂອງຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມ ຂັ້ນເມືອງ ຊຶ່ງຄະນະດັງກ່າວ 
ປະກອບມີ ຮອງຫົວຫ້າຫ້ອງການ, ຫົວຫ້າຫນ່ວຍງານ, ຮອງຫົວຫ້າຫນ່ວຍງານ ແລະ ວິຊາການ ຈໍານວນຫີ່ງ. 

ມາດຕາ 33 ສິດ ແລະ ຫ້າທີ່ ຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຄະນະຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ມີສິດ ແລະ ຫຼ້າທີ່ ດັ່ງນີ້: 
1. ກະກຽມ ແລະ ວາງແຜນ ດໍາເນີນການຕິດຕາມ ກວດກາ ແລະ ສະຫຼຸບ ແລະ ລາຍງານຜົນການຕິດຕາມ 

ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ໃຫ້ຫົວຫ້າຫ້ອງການຊັບພະຍາກອນທໍາມະຊາດ 

ແລະ ສິ່ງແວດລ້ອມຂັ້ນເມືອງ; 
2. ປະສານສົມທົບກັບຫ້ອງການອຸດສາຫະກໍາ ແລະ ການຄ້າ, ຫ້ອງການທີ່ກ່ຽວຂ້ອງ ຂັ້ນເມືອງ ແລະ 

ເຈົ້າຂອງທຸລະກິດ ຫຼື ວິສາຫະກິດນັ້ນ; 
3. ປະຕິບັດໃຫ້ຖືກຕ້ອງ ຕາມຈຸດປະສົງ, ລະດັບຄາດບນາຍ, ເນື້ອໃນ ແລະ ກໍານົດເວລາ ຂອງການຕິດ 

ຕາມ ກວດກາ; 

4. ສະເຫີໃຫ້ເຈົ້າຂອງທຸລະກິດ ຫຼື ວິສາຫະກິດນັ້ນ ສະບນອງຂໍ້ມູນ, ເອກະສານ, ລາຍງານ ເປັນລາຍລັກ 

ອັກສອນ, ຊື້ແຈງກ່ຽວກັບບັນຫາທີ່ພົວພັນກັບເນື້ອໃນຂອງການຕິດຕາມ ກວດກາ: 

5. ສະເຫຼີໃຫ້ບຸກຕົນ, ນິຕິບຸກຄົນ ຫຼື ການຈັດຕັ້ງ ທີ່ກ່ຽວຂ້ອງ ສະຫນອງຂໍ້ມູນ, ເອກະສານ ທີ່ພົວພັນກັບ 

ເນື້ອໃນການຕິດຕາມ ກວດກາ; 

6. ສະເຫີຫົວຫ້າຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ພິຈາລະນາໂຈະ ຫຼື 

ຍົກເລີກການຮັບຮູ້ແຜນແກ້ໄຂບັນຫາສິ່ງແວດລ້ອມ ຫຼື ຖອນໃບຢັ້ງຢືນກ່ຽວກັບສິ່ງແວດລ້ອມ; 

7. ປະສານສົມທົບກັບພາກສ່ວນທີ່ກ່ຽວຂ້ອງ ເພື່ອສັງໂຈະ ຫຼື ຍົກເລີກກິດຈະການ ທີ່ສ້າງຜົນກະທົບຕໍ່ 
ສິ່ງແວດລ້ອມ ຢ່າງຫຼວງຫຼາຍ ຫຼື ຮ້າຍແຮງ; 

8. ນໍາໃຊ້ສິດ ແລະ ປະຕິບັດຫ້າທິ່ອື່ນ ຕາມກົດຕນາຍ ແລະ ລະບຽບການ. 

ມາດຕາ 34 ຄະນະສະເພາະກິດ ຕິດຕາມກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 
ຄະນະສະເພາະກິດ ຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ແມ່ນ ຄະນະ 

ທີ່ຖືກແຕ່ງຕັ້ງຂຶ້ນໃນກໍລະນີມີຄວາມຈໍາເປັນ ແລະ ຮີບດ່ວນ ເປັນຕົ້ນ ເກີດອຸບັດຕິເຫດ, ມີຜົນກະທົບຫຼາຍ ຫຼື 

ຮ້າຍແຮງ ຕໍ່ສິ່ງແວດລ້ອມ ທສ 

11



o ມ o ະ ແລະກອງ ພ າ < 

ສິດ ແລະ ຫ້າທີ່ ຂອງຄະນະສະເພາະກິດ ໃຫ້ປະຕິບັດຄືກັນກັບສິດ ແລະ ຫ້າທີ ຂອງຄະນະຕິດຕາມ ກວດ 

ກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ຕາມທີໄດ້ກໍານົດໄວ້ໃນມາດຕາ 33 ຂອງຂໍ້ຕົກລົງສະບັບ 
ກ 
ນີ. 

ມາດຕາ 35 ການແຕ່ງຕັ້ງຄະນະສະເພາະກິດ ຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ 

ຄະນະສະເພາະກິດ ຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ຖືກແຕ່ງຕັ້ງ 

ໂດຍເຈົ້າເມືອງ, ຫົວຫ້າເທດສະບານ, ເຈົ້ານະດອນ ແຕ່ງຕັ້ງຄະນະສະເພາະກິດ ຕິດຕາມ ກວດກາ ການຈັດຕັ້ງປະຕິ 

ບັດແຜນແກ້ໄຂບັນຫາສິ່ງແວດລ້ອມ ຕາມການສະເບີຂອງຫົວຫ້າ ຫ້ອງການຊັບພະຍາກອນທໍາມະຊາດ ແລະ 

ສິ່ງແວດລ້ອມຂັ້ນເມືອງ. ຄະນະດັງກ່າວປະກອບມີ ຫົວຫ້າ ຫຼື ຮອງຫົວຫ້າ ຫ້ອງການຊັບພະຍາກອນທໍາມະ 
ຊາດ ແລະ ສິ່ງແວດລ້ອມຂັ້ນເມືອງ. ຫົວຫ້າບນ່ວຍງານ ຫຼື ຮອງຫົວຫ້າຫນ່ວຍງານ ແລະ ວິຊາການ ຈໍານວນຫົຶ່ງ. 

ພາຍຫຼັງຄະນະດັ່ງກ່າວ ສໍາເລັດການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ຕ້ອງ 

ລາຍງານ ແລະ ສະເຫີວິທີການແກ້ໄຂ ໃຫ້ເຈົ້າເມືອງ, ຫົວຫ້າເທດສະບານ, ເຈົ້ານະຄອນ ພ້ອມທັງແຈ້ງໃຫ້ຫົວ 

ຫ້າພະແນກຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນແຂວງ ເພື່ອຮັບຊາບ. 

ຫນວດທີ 7 

ສິດ ແລະ ພັນທະເຈົາຂອງ ທຸລະກິດຄອບຄົວ 

ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ 

ມາດຕາ 36 ສິດຂອງເຈົ້າຂອງທຸລະກິດຄອບຄົວ ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ 

ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ, ເຈົ້າຂອງທຸລະກິດຄອບຄົວ 

ຫຼື ຈຸນລະວິສາຫະກິດ ແລະ ວິສາຫະກິດ ມີສິດ ດັງນີ້: 

1. ສະເຫີໃຫ້ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມ ຂັ້ນເມືອງ ຫຼື ຄະນະຕິດຕາມ ກວດ 

ກາ ແຈ້ງຂໍ້ຕົກລົງ, ແຜນການຕິດຕາມ ກວດກາ ແລະ ເອກະສານອື່ນທີ່ກ່ຽວຂ້ອງ ກັບການຢັ້ງຢືນກ່ຽວກັບການລົງ 

ມາຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ ໃຫ້ຕົນຊາບ; 

2. ອະທິບາຍ, ຊື້ແຈງບັນຫາທີ່ພົວພັນເຖິງເນື້ອໃນຕິດຕາມ ກວດກາ ແຜນແກ້ໄຂບັນຫາສິ່ງແວດລ້ອມໃນ 
ທຸລະກິດຄອບຄົວ ຫຼື ຈຸນລະວິສາຫະກິດ ແລະ ວິສາຫະກິດຕົນ; 

3. ເຂົ້າຮ່ວມຕິດຕາມ ກວດກາ ແລະ ປຶກສາຫາລືກັບຫ້ອງການຊັບພະຍາກອນທໍາມະຊາດ ແລະ ສິ່ງແວດ: 

ລ້ອມຂັ້ນເມືອງ ຫຼື ຄະນະຕິດຕາມ ກວດກາ ກ່ຽວກັບຜົນຂອງການຕິດຕາມ ກວດກາ ແລະ ແກ້ໄຂບັນຫາສິ່ງແວດ 

ລ້ອມທີ່ເຫັນວ່າເປັນການລະເມີດ; 

4. ປະກອບຄໍາເຫັນຕໍ່ຮ່າງບົດບັນທຶກ ການຕິດຕາມ ກວດກາ ແລະ ສະເຫີຫ້ອງການຊັບພະຍາກອນທໍາມະ 

ຊາດ ແລະ ສິ່ງແວດລ້ອມຂັ້ນເມືອງ ຫຼື ຄະນະຕິດຕາມ ກວດກາ ເພື່ອພິຈາລະນາປັບປຸງບົດບັນທຶກດັງກ່າວ ຖ້າຫາກ 

ເຫັນວ່າບໍ່ຖືກຕ້ອງ, ບໍ່ຊັດເຈນ ແລະ ບໍ່ຖືກກັບຕົວຈິງ; 

5. ສະເຫີຕໍ່ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ຫຼື ຄະນະຕິດຕາມ ກວດ 

ກາ ກ່ຽວກັບການປະພຶດ, ການປະຕິບັດຫ້າທີ່ ທີ່ບໍຖືກຕ້ອງຕາມທີ່ໄດ້ກໍານົດໄວ້ໃນກົດໆນາຍ ແລະ ລະບຽບການ 
ຂອງຜູ້ທີ່ ໄດ້ຮັບມອບບນາຍໃຫ້ກວດກາແຜນແກ້ໄຂບັນຫາສິ່ງແວດລ້ອມຕົນ:; 

6. ໄດ້ຮັບການທົດແທນຄ່າເສຍຫາຍທີ່ເກີດຂຶ້ນຈາກການກວດກາທີ່ບໍ່ຖືກຕ້ອງ; 

7. ນໍາໃຊ້ສິດອື່ນ ຕາມທີ່ໄດ້ກໍານົດໄວ້ໃນກົດໆນາຍ ແລະ ລະບຽບການ. 

ມາດຕາ 37 ພັນທະຂອງເຈົ້າຂອງທຸລະກິດຄອບຄົວ ຫຼື ຈຸນລະວິສາຫະກິດ, ວິສາຫະກິດຂະຫນາດນ້ອຍ ແລະ ກາງ 

ການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດລ້ອມ, ເຈົ້າຂອງທຸລະກິດຄອບຄົວ 

ຫຼື ວິສາຫະກິດ ມິພັນທະ ດັງນັ້ນ ະຮ້ 

1. ປະຕິບັດຕາມແຜນແກ້ໄຂບັນຫາສິ່ງແວດລ້ອມ ພ້ອມທັງສະບນອງຂໍ້ມູນ, ຫຼັກຖານ, ເອກະສານຢ່າງ 

ຄົບຖ້ວນ, ຊັດເຈນ ແລະ ທັນເວລາ ຕາມການສະເຫີຂອງຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມ 

ຂັ້ນເມືອງ ຫຼື ຄະນະຕິດຕາມ ກວດກາ ແລະ ຮັບຜິດຊອບຕໍ່ຫ້າກົດຫນາຍກ່ຽວກັບຂໍ້ມູນທີ່ຕົນໄດ້ສະຫນອງໃຫ້: 

2. ໃຫ້ຄວາມຮ່ວມມື ແລະ ອໍານວຍຄວາມສະດວກ ແກ່ຫ້ອງການຊັບພະຍາກອນທໍາມະຊາດ ແລະ ສິ່ງ 

ແວດລ້ອມຂັ້ນເມືອງ ຫຼື ຄະນະຕິດຕາມ ກວດກາ ໃນການຕິດຕາມ ກວດກາ; 

3. ປະຕິບັດຕາມການສະເຫີ, ການຕົກລົງກ່ຽວກັບການແກ້ໄຂບັນຫາສິ່ງແວດລ້ອມ ຂອງຫ້ອງການຊັບພະ 

ຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ຫຼື ຄະນະຕິດຕາມ ກວດກາ ແລະ ການຈັດຕັ້ງທີ່ກ່ຽວຂ້ອງ; 
4. ພາຍຫຼັງໄດ້ ປັບປຸງ, ແກ້ໄຂຜົນການຕິດຕາມ ກວດກາ ການຈັດຕັ້ງປະຕິບັດແຜນແກ້ໄຂບັນຫາສິ່ງແວດ 

ລ້ອມ ຕ້ອງລາຍງານໃຫ້ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມ ຂັ້ນເມືອງ ເພື່ອຮັບຊາບ; 
5. ເສຍຄ່າທໍານຽມ ແລະ ຄ່າບໍລິການ ຕາມກົດຫກນາຍ ແລະ ລະບຽບການກໍານົດໄວ້: 

6. ຮັບຜິດຊອບຜົນເສຍຫາຍຕໍຜົນກະທົບສິ່ງແວດລ້ອມ ທີ່ຕົນໄດ້ກໍ່ຂຶ້ນ ພ້ອມທັງປັບປຸງ, ແກ້ໄຂ ແລະ ບູ 

ລະນະພື້ນຟູສິ່ງແວດລ້ອມ ທີ່ເກີດຈາກຜົນກະທົບຂອງທຸລະກິດຄອບຄົວ ຫຼື ຈຸນລະວິສາຫະກິດ ຫຼື ວິສາຫະກິດ 
ຕົນ; 

7. ປັບປຸງແຜນແກ້ໄຂບັນຫາສິ່ງແວດລ້ອມ ຕາມບົດບັນທຶກ ຂອງຫ້ອງການຊັບພະຍາກອນທໍາມະຊາດ 

ແລະ ສິ່ງແວດລ້ອມຂັ້ນເມືອງ ຫຼື ຄະນະຕິດຕາມ ກວດກາ; 

8. ປະຕິບັດພັນທະດ້ານສິ່ງແວດລ້ອມ ຕາມແຜນແກ້ໄຂບັນຫາສິ່ງແວດລ້ອມ; 

9. ແກ້ໄຂ ຄໍາສະເຫີຂອງຜູ້ທີ່ໄດ້ຮັບຜົນກະທົບຈາກທຸລະກິດຄອບຄົວ ຫຼື ຈຸນລະວິສາຫະກິດ ຫຼື ວິສາ 

ຫະກິດ; 

10. ປະຕິບັດພັນທະອືນ ຕາມກົດຫນາຍ ແລະ ລະບຽບການ. 

ຫນວດທີ 8 

ບົດບັນຍັດສຸດທ້າຍ 

ມາດຕາ 38 ການຈັດຕັ້ງປະຕິບັດ 
ກົມສິ່ງແວດລ້ອມ ປະສານສົມທົບກັບພະແນກຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນ 

ແຂວງ, ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ, ພາກສ່ວນອື່ນທີ່ກ່ຽວຂ້ອງ ເປັນ 

ຜູ້ຈັດຕັ້ງປະຕິບັດຂໍ້ຕົກລົງສະບັບນີ້. 

ບຸກຄົນ, ນິຕິບຸກຄົນ ແລະ ການຈັດຕັ້ງ ຈົ່ງຮັບຮູ້ ແລະ ຈັດຕັ້ງປະຕິບັດຂໍ້ຕົກລົງສະບັບນີ້. 

ມາດຕາ 39 ຜົນສັກສິດ 

ຂໍຕົກລົງສະບັບນີ້ ມີຜົນສັກສິດ ນັບແຕ່ວັນລົງລາຍເຊັນເປັນຕົ້ນໄປ ແລະ ລົງຈົດຫນາຍເຫດທາງລັດຖະການ 

ສິບຫ້າ ວັນ. 
ທຄຂາງຄກກທຜະຈຫານກຂຫຫຈຈກ 
ຂໍກໍານົດໃດ ທີ່ຂັດກັບຂໍຕົກລົງສະບັບນິ ລ້ວນແຕ່ຖືກອົກລົກ ະສະ 

° < 

ນ.ບຸນຄາໍ ວິລະຈົດ 

